
ওং  নমো  ভগবতে  ভববংধহরণায , সদ্ভক্তশরণায , শরবণভবায ,
শাংভববিভবায , যোগনাযকায , ভোগদাযকায ,
মহাদেবসেনাবৃতায , মহামণিগণালংকৃতায , দুষ্টদৈত্য
সংহার  কারণায , দুষ্ক্রৌংচবিদারণায , শক্তি  শূল  গদা
খড্গ  খেটক  পাশাংকুশ  মুসল  প্রাস  তোমর  বরদাভয
করালংকৃতায , শরণাগত  রক্ষণ  দীক্ষা  ধুরংধর
চরণারবিংদায , সর্বলোকৈক  হর্ত্রে ,
সর্বনিগমগুহ্যায , কুক্কুটধ্বজায , কুক্ষিস্থাখিল
ব্রহ্মাংড  মংডলায , আখংডল  বংদিতায , হৃদেংদ্র
অংতরংগাব্ধি  সোমায , সংপূর্ণকামায , নিষ্কামায ,
নিরুপমায , নির্দ্বংদ্বায , নিত্যায , সত্যায ,
শুদ্ধায , বুদ্ধায , মুক্তায , অব্যক্তায , অবাধ্যায ,
অভেদ্যায , অসাধ্যায , অবিচ্ছেদ্যায , আদ্যংত
শূন্যায , অজায , অপ্রমেযায , অবাঙ্মানসগোচরায , পরম
শাংতায , পরিপূর্ণায , পরাত্পরায , প্রণবস্বরূপায ,
প্রণতার্তিভংজনায , স্বাশ্রিত  জনরংজনায , জয  জয
রুদ্রকুমার , মহাবল  পরাক্রম , ত্রযস্ত্রিংশত্কোটি
দেবতানংদকংদ , স্কংদ , নিরুপমানংদ , মম  ঋণরোগ  শতৃপীডা
পরিহারং  কুরু  কুরু , দুঃখাতুরুং  মমানংদয  আনংদয ,
নরকভযান্মামুদ্ধর  উদ্ধর , সংসৃতিক্লেশসি  হি  তং  মাং
সংজীবয  সংজীবয , বরদোসি  ত্বং , সদযোসি  ত্বং , শক্তোসি
ত্বং , মহাভুক্তিং  মুক্তিং  দত্বা  মে  শরণাগতং , মাং
শতাযুষমব , ভো  দীনবংধো , দযাসিংধো , কার্তিকেয , প্রভো ,
প্রসীদ  প্রসীদ , সুপ্রসন্নো  ভব  বরদো  ভব ,
সুব্রহ্মণ্য  স্বামিন্ , ওং  নমস্তে  নমস্তে  নমস্তে
নমঃ  ॥

ইতি  কুমার  কবচম্  ।

